Pi la quarantina

Ogni notti la sonnu finu a la matina,
li me anni su picca, su 'na vintina

li so, 'nveci, vannu pi la quarantina,
ma quannu passia pi la strata

nni godu a vidila tutta 'mpirlicchiata.
Di luntanu cu l'occhi e cu la vucca
mi manna e m'arriva un surriseddu,
comu pi diri ... chi beddu piciutteddu!

Nun sugnu nicu e mancu granni

pi l'ardiri chi haiu 'un vulissi fari danni. La
vistinedda di sita russa,

lu vinticeddu ca cci la fa svulazzari,

mi veni l'impitu di vulilla abbrazzari.
Senza pinzaricci mancu 'na vota
'agguantassi, la scummigliassi

€ ccu amuri mucca la vasassi.

Tantu tempu stetti a li pustii,
nun la vitti cchiu passari,
dissiru, si nni j a maritari.
Tra di mia dissi: "Piccatu!
'Cci avia a diri ...

ca d'idda era 'nnamuratu".

Un jornu la vitti passari

cu so marito abbrazzettu a caminari.
"N'omu lasdu, pilusu e curtu, mi parsi 'na
griddu a la gregna appizzatu.

Iu sugnu centumila voti megliu
e sugnu beddu piazzatu.

Cci passavu a lu giru,

mi fici un surriseddu,

I'occhiu mi scaccia,

comu pi diri ... ora sugnu cca.
Lu dumani di prima matina

cci ivu nintra pi na scusa cretina.
Mancu tempu di tuppuliari

mi la vitti di 'nn'avanti affacciari.

M'affirra pi lu pettu, muta senza parlari
mi trasi nintra € mi cumincia a vasari.
Strallunatu, 'mparazzatu e scammisatu
mi trovu cu idda 'nta lu lettu spugliatu
vucca e vucca strittu-strittu abbrazzatu.
Di ddu mumentu mi parsi risuscitatu,
ristavu senza vuci e senza sciatu

nun ci potti diri mancu - t'haiu amatu -.

Aggitata mi dissi cu tanta frinisia,
"Beddu ... vogliu fari I'amuri cu tia".

Si, cci dissi cu ancora tecchia di rispiru.
- Chiamami quannnu vo ... amuri miu -.

